
Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala.
Sidang Jumaat Yang Dirahmati Allah Subhanahuwa-Taala,

Marilah kita bersama-sama menjaga SOP yang telah ditetapkan bagi
memutuskan rantaian wabak Covid-19. Selain itu, ajaklah ahli keluarga dan
sahabat handai kita memakmurkan masjid dengan solat berjemaah,
memperbanyakkan baca al-Quran, berzikir dan berdoa kepada Allah Subhanahu

wa-Taala agar wabak ini segera diangkat.

Marilah kita bersama-sama bersatu padu dan jangan berpecah belah.
Mudah-mudahan kita dapat terus mengekalkan kestabilan Negara di bawah
pemerintahan Raja Berperlembagaan supaya umat Islam dan agama Islam

dimartabatkan.

Ya Allah kurniakanlah kepada Kebawah Duli Yang Maha Mulia Tuanku Sultan

kami kata-kata yang penuh hikmah dan bijaksana, amalan yang dilimpahi

cahaya petunjuk serta tetapkanlah baginda pada jalan yang lurus.

